
Ny kledning til våningshuset i Årdalen 
Kledninga på våningshuset i Årdalen er mange plassar dårleg og med rotskader. Det 
har tidlegare vore vurdert slik vi berre skulle skifte ut det som var dårleg, men dette 
gjekk nyleg vi bort frå. Grunnen er at vi vil gjere det skikkeleg når vi no også skal 
skifte ut vindauga  i våningshuset. Med nytekt tak og ny kledning vil vi vere ferdige 
med utvendig vedlikehald i lang tid. Det skal altså bli som nytt. 

Noverande kledning er dobbelfalsa 
liggande kledning. Vi har kjøpt inn 
tilsvarande kledning, men no med det 
som blir kalla «staff», dvs. ein avrunda 
profil nederst på bordet. Det trur vi vil kle 
huset. Samstundes var ikkje bruk av slik 
kledning uvanleg tidlegare heller. 

Ny kledning er ferdig grunna, men må naturlegvis malast. Dette håpar vi kan gjerast 
før kledninga blir sett opp. Men kva farge skal vi ha på huset? Gamle bilder (dvs. frå 
1960 – 70 talet viser at fargen på nedsida kanskje er oker eller raud (som no), men 
gavlveggen innover er gråleg. Sjå bildet. Dette må vi bestemast no. 

Laurdag 8. oktober 2011 frakta Airlift ny kledning til våningshuset i Årdalen frå 
snuplassen på Skårbø. Etter at det hadde hølja ned i dagevis, klarna det opp i 9-tida 
denne dagen, slik at vi fekk gode arbeidsforhold. 

 

Kaare var posisjonert på Skårbø for å huke på dei to hiva, medan Jan og Terje var i 
Årdalen for å ta i mot. Helikopteret kom like etter kl. 11, og landa først på Skårbø for 
å gjere hiva klar. Deretter gjekk transporten unna på eit kvarters tid. 

